
Sud Bosne i Hercegovine u Sarajevu, u apelacionom vijeću sastavljenom od sudija Mirsade Džindo kao predsjednika vijeća, Zvjezdane Antonović i Redžiba Begića kao članova vijeća, odlučujući o žalbi žalitelja politička stranka SDA-Stranka demokratske zajednice, Općinski odbor Novi Travnik, iz Travnika, ul. Mehmeda Spahe bb, izjavljenoj protiv Odluke Centralne izborne komisije Bosne i Hercegovine o utvrđivanju i objavljivanju rezultata Lokalnih izbora u 2024. godine, broj: 05-1-07-1-3423-1/24 od 24.10.2024. godine, u nejavnoj sjednici, održanoj dana 31.10.2024. godine, donio je 

R J E Š E N J E

Žalba se odbacuje kao nedopuštena.
O b r a z l o ž e n j e

Centralna izborna komisija Bosne i Hercegovine je dana 24.10.2024. godine donijela Odluku o utvrđivanju i objavljivanju rezultata Lokalnih izbora u Bosni i Hercegovini 2024. godine broj 05-1-07-1-3423-1/24.
Protiv ove odluke žalbu je izjavila politička stranka SDA-Stranka demokratske zajednice, Općinski odbor Travnik ističući sumnju u brojnje glasačkih listića, a posebno u broj nevažećih glasačkih listića, smatrajući da je među nevažećim sigurno veliki broj vžećih listića u nihovu korist. Predlažu da se žalba uvaži i utvrdi pravo stanje nevažećih listića po svim kriterijima, kao i da se utvrde malverzacije u toku izbornog procesa.
U odgovoru na žalbu Centralna izborna komisija BiH je predložila da se žalba odbaci jer je izjavljena od neovlaštenog lica, odnosno ako se taj prijedlog ne uvaži da se ista odbije kao neosnovana.
Pošto je ispitalo osporenu odluku u granicama žalbenih razloga, vijeće Apelacionog odjeljena Suda Bosne i Hercegovine je zaključilo:

Žalba nije dopuštena.
Uvidom u spis predmeta apelaciono vijeće je utvrdilo da je predmetna žalba izjavljena od strane političke stranka SDA-Stranka demokratske zajednice, Općinski odbor Novi Travnik i da je istu potpisao predsjednik OO SDA Novi Travnik, Eldin Delić.
Odredbom člana 4.25 stav 1. Izbornog zakona Bih propisano je da u smislu ovog Poglavlja, svaki dokument ili pismeno koje politička stranka, koalicija, nezavisni kandidat ili lista nezavisnih kandidata podnese Centralnoj izbornoj komisiji BiH smatraće se važećim samo ako su ga potpisala lica koja su u prijavi za ovjeru za učešće na izborima navedena kao lica ovlaštena za zastupanje i čiji potpis je deponovan kod Centralne izborne komisije.
Navedeno lice nije ovlašteno uložiti zahtjev za ponovno brojanje glasačkih listića, pa samim tim ni žalbu, obzirom da žalbu može potpisati lice koje je u prijavi za učešće na izborima navedeno kao lice ovlašteno za zastupanje i čiji je potpis deponovan kod Centralne izborne komisije BiH, kao i da podnosilac žalbe nije uz žalbu dostavio Obrazac deponovanih potpisa ovlaštenih predstavnika političke stranke, koalicije, liste nezavisnih kandidata za podnošenje prigovora i žalbi.

Kako je, po shvatanju apelacionog vijeća, žalba izjavljena od strane neovlaštenog lica, to je istu primjenom odredbe člana 52. stav 1. Zakona o upravnim sporovima Bosne i Hercegovine („Službeni glasnik BiH“, broj: 19/02, 88/07, 83/08 i 74/10), valjalo odbaciti kao nedopuštenu.
Predsjednik vijeća

